
Parasharamuniprokta Vishnu Stuti

பராஶரமுநிப்ரோக்தா விஷ்ணுஸ்துதி:

பராஶர உவாச ।
யஸ்மிந்ந்யஸ்தமதிர்ந யாதி நரகம் ஸ்வர்கோ³ऽபி யச்சிந்தநே
விக்⁴நோ யத்ர நிவேஶிதாத்மமநஸோ ப்³ராஹ்மோऽபி லோகோऽல்பக: ।
முக்திம் சேதஸி யஸ்ஸ்தி²தோऽமலதி⁴யாம் பும்ஸாம் த³தா³த்யவ்யய:
கிம் சித்ரம் யத³க⁴ம் ப்ரயாதி விலயம் தத்ராச்யுதே கீர்த்திதே ॥ 57॥
யஜ்ஞைர்யஜ்ஞவிதோ³ யஜந்தி ஸததம் யஜ்ஞேஶ்வரம் கர்மிணோ
யம் வை ப்³ரஹ்மமயம் பராவரமயம் த்⁴யாயந்தி ச ஜ்ஞாநிந: ।
யம் ஸஞ்சிந்த்ய ந ஜாயதே ந ம்ரியதே நோ வர்த்³த⁴தே ஹீயதே
நைவாஸந்ந ச ஸத்³ப⁴வத்யதி தத: கிம் வா ஹரேஶ்ஶ்ரூயதாம் ॥ 58॥
கவ்யம் ய: பித்ரு’ரூபத்⁴ரு’க்³விதி⁴ஹுதம் ஹவ்யம் ச பு⁴ங்க்தே விபு: ⁴
தே³வத்வே ப⁴க³வாநநாதி³நித⁴நஸ்ஸ்வாஹாஸ்வதா⁴ஸம்ஜ்ஞிதே ।
யஸ்மிந்ப்³ரஹ்மணி ஸர்வஶக்திநிலயே மாநாநி நோ மாநிநாம்
விஷ்டா²யை ப்ரப⁴வந்தி ஹந்தி கலுஷம் ஶ்ரோத்ரம் ஸ யாதோ ஹரி:॥ 59॥
நாந்தோऽஸ்தி யஸ்ய ந ச யஸ்ய ஸமுத்³ப⁴வோऽஸ்தி
வ்ரு’த்³தி⁴ர்ந யஸ்ய பரிணாமவிவர்ஜிதஸ்ய ।
நாபக்ஷயம் ச ஸமுபைத்யவிகாரி வஸ்து
யஸ்தம் நதோऽஸ்மி புருஷோத்தமமீஶமீட்³யம் ॥ 60॥
தஸ்யைவ யோऽநு கு³மபு⁴க்³ப³ஹுதை⁴க ஏவ ஶுத்³தோ⁴-
அப்யஶுத்³த⁴ இவ பா⁴தி ஹி மூர்த்திபே⁴தை:³ ।
ஜ்ஞாநாந்விதஸ்ஸகலஸத்த்வவிபூ⁴திகர்த்தா
தஸ்மை நமோऽஸ்து புருஷாய ஸதா³ऽவ்யயாய ॥ 61॥
ஜ்ஞாநப்ரவ்ரு’த்திநியமைக்யமயாய பும்ஸோ
போ⁴க³ப்ரதா³நபடவே த்ரிகு³ணாத்மகாய ।
அவ்யாக்ரு’தாய ப⁴வபா⁴வநகாரணாய
வந்தே³ஸ்வரூபப⁴வநாய ஸதா³ऽஜராய ॥ 62॥

வ்யோமாநிலாக்³நிஜலபூ⁴ரசநாமயாய
ஶப்³தா³தி³போ⁴க்³யவிஷயோபநயக்ஷமாய ।
பும்ஸஸ்ஸமஸ்தகரணைருபகாரகாய
வ்யக்தாய ஸூக்ஷ்மப்³ரு’ஹதா³த்மவதே நதோऽஸ்மி ॥ 63॥
இதி விவித⁴மஜஸ்ய யஸ்ய ரூபம் ப்ரக்ரு’திபராத்மமயம் ஸநாதநஸ்ய ।
ப்ரதி³ஶது ப⁴க³வாநஶேஷபும்ஸாம் ஹரிரபஜந்மஜராதி³காம் ஸ ஸித்³தி⁴ம் ॥ 64॥
இதி ஶ்ரீவிஷ்ணுமஹாபுராணே ஷஷ்டா²ம்ஶே அஷ்டமாத்⁴யாயாந்தர்க³தா

பராஶரமுநிப்ரோக்தா விஷ்ணுஸ்துதி:ஸமாப்தா ।
விஷ்ணுபுராண । அத்⁴யாய 6/8/57-64॥

